
Seduta tal-31 ta' Mejju, 2013

Appell Civili Numru. 85/2011/1

Matilde sive Matty Sultana gia Matilde sive Matty
Mercieca
fil-kwalita taghha ta’ eredi universali tal-mejjet
Lawrence Gauci,
u Joseph Sultana ghal kwalunkwe interess li jista’
jkollu

V.

Reverendu Kappillan Ignazio Borg
fil-kwalita tieghu ta’ Kappillan pro tempore
tal-Parroc¢ca ta’ San Lawrenz, Ghawdex, u in
rapprezentanza
tal-istess; u |I-Eccellenza Tieghu Mario Grech

fil-kwalita tieghu ta’ Isqof tad-Djocesi ta’ Ghawdex
u in rapprezentanza tal-istess Djocesi

1. Dan huwa appell minn dikriet i ¢ahad talba tal-
atturi  maghmula taht l-art. 175 tal-Kodi¢i ta’
Organizzazzjoni u Proc¢edura Civili biex issir korrezzjoni

fir-rikors manhluf li bih inbdiet il-kawza. ll-fatti relevanti
huma dawn:
2. Fir-rikors illi bih bdiet il-kawza I-atturi fissru illi

Lorenzo Gauci, awtur tal-attrici, kien silef sebat elef lira
(Lm7,000) — dags sittax-il elf, tliet mija u hames euro u
wiehed u sittin ¢entezmu (€16,305.61) — lill-Parroc¢a
konvenuta ta’ San Lawrenz fGhawdex biex tinbena dar
ghall-anzjani. Dan is-self sar fl-4 ta’ April 2003 ghal sena
minn dakinhar b’cedola li fugha hemm imnizzla dawn il-
kundizzjonijiet:

“a) meta taghlaq is-sena mid-data [tas-self], u ma tigix
zbankata, terga’ tiggedded ghal sena ohra
awtomatikament;

‘b) is-somma mislufa tintradd fuq talba personali tad-
depozitant biss;

“¢) fkaz li jigi nieges ma jkollu hadd id-dritt ghalih i
jitolbu, u I-kapital kollu jghaddi ghad-Dar tal-Anzjani;”

3. L-attri¢i tghid illi hija bhala mandatarja ta’ Lorenzo
Gauci fismu u fuq struzzjonijiet tieghu talbet illi jintradd is-
self izda, ghalkemm din it-talba saret matul hajtu, il-flus
mislufa ma ntraddewx.

4, Lorenzo Gauci miet fl-24 ta’ Awissu 2007 u [-attriCi
hija |-werrieta universali tieghu. Tenniet it-talba biex
jintradd is-self ukoll wara mewt Lorenzo, izda I-konvenuti
rrifjutaw ghax kienu tal-fehma illi “t-talba ma tistax tigi
milqugha ghax jirrizulta bic-Car li tali flus setghu jigu
mitluba fuq talba personali tad-depozitant biss”. L-atturi
ghalhekk fethu I-kawza tallum u komplew jippremettu fir-
rikors mahluf:

“10. Illi dan ir-rifjut ma ghandu |-ebda bazi legali stante li
fil-ligi meta mandant jappunta mandatarju dan ghandu |-
poteri kollha li jaghtih il-mandanti u meta jagixxi fisem il-
mandanti dak li jaghmel il-mandatarju huwa kunsidrat li
ghamlu |-mandanti (artikolu 1857(1) tal-Kap 16). Dan
huwa principju ben stabbilit u inkontestabbli u ghalhekk ir-
rifjut tal-intimati huwa legalment ingustifikat;

“11. llli minghajr pregudizzju ghall-premess, wara I-mewt
ta’ Lorenzo Gauci, I-unika raguni li jista’ jkun hemm ghar-
rifjut huwa dak li jirrizulta mill-klawsola (¢) tac-‘Cedola ta’
self fuq imsemmija. lzda din il-klawsola hija
manifestament nulla stante li disposizzjonijiet ghal wara I-
mewt ta’ persuna jistghu jsiru biss permezz ta’ testrment li
jirrikjedi att notarili u dan taht penali ta’ nullita. [¢-Cedola
tad-depozitu zgur li mhix testment.”

5. Imbaghad talbu illi I-qorti:

‘(i) Tiddikjara illi Lorenzo sive Lawrence Gauci f'hajtu kien
intitolat u issa Il-eredi tieghu |-esponenti Matilde sive Matty
Sultana ga Matilde sive Matty Mercieca hija intitolata
ghall-hlas lura tal-ammont ta’ sebat elef lira Maltin illum
ekwivalenti ghal sittax-il elf tliet mija u hames euro u
wiehed u sittin euro ¢entezmi (€16,305.61) mislufa minn
Lorenzo sive Lawrence Gauci lill-Parroc¢a ta’ San
Lawrenz ghall-izvilupp tad-dar tal-anzjani ta’ San Lawrenz
stante li huwa meta kien ghadu haj ga kien ghamel it-talba
lura ghar-radd ta’ dawn il-flus, liema talba illum gieghda
issir mill-eredi universali tieghu Matilde sive Matty Sultana
ga Matilde sive Mattv Mercieca;

“(ii) Konsegwentement tordna lill-intimati sabiex huma jew
min minnhom jirrifondu lura lil Matilde sive Matty Sultana
ga Matilde sive Matty Mercieca fil-kwalita taghha ta’ eredi
universali tal-mejjet Lorenzo sive Lawrence Gauci I-
ammont ta’ sebat elef lira Maltin illum ekwivalenti ghal
sittax-il elf tliet mija u hames euro u wiehed u sittin euro
¢centezmi (€16,305.61);

“(iii) Tordna wkoll lill-istess intimati sabiex huma jhallsu I-
interessi bir-rata ta’ tmienja fil-mija (8%) fug l-ammont
misluf lilhom u dan mid-data tal-ispedizzjoni tal-ittra
ufficjali numru 444/2009 datata tnejn u ghoxrin (22) ta’
Gunju tas-sena elfejn u disgha (2009) sad-data tal-effettiv
pagament.”

6. ll-konvenuti ressqu din I-e¢¢ezzjoni, fost ohrajn:

“1. illi huwa sottomess b’mod preliminari li t-talbiet attrici
ma jrequx peress li galadarba fit-talbiet taghhom I-atturi
ma talbux id-dikjarazzjoni ta’ nullita jew illegalita tal-
kundizzjonijiet (b) u (¢) tac-cedola ta’ self in kwistjoni, jew
xi wahda minnhom, — li fil-premess tal-kawza jinghad li
huma nulli — huma ma jistghux jitolbu li ¢-Cedola ta’ self

tigi osservata, jekk mhux billi jigu osservati anki I-istess
kundizzjonijiet.”

7. B'rikors tal-5 ta’ Mejju 2012 maghmul taht I-art.
175(1) tal-Kodi¢i ta’ Organizzazzjoni u Procedura Civili I-
atturi talbu illi l-paragrafu li jintroduci t-talbiet fir-rikors
mahluf jigi mibdul hekk:

‘Ghaldagstant — u moghtija dawk id-dikjarazzjonijiet
mehtiega u opportuni, fosthom dikjarazzjoni ta’ nullita tal-
klawsoli (b) u/jew (¢) tac-Cedola ta’ depozitu hawn fuq
imsemmija — jghidu I-konvenuti ghala dina I-onorabbli gorti
m’ghandhiex ...”

8. ll-konvenuti opponew ghat-talba u [-Qorti b’dikriet
tal-24 ta’ Mejju 2012 c¢ahdet it-talba ghal ragunijiet li
fissrithom hekk:

‘i I-artikolu 175(1) tal-Kap. 12 jaghti fakolta lill-qorti
sabiex fuq talba ta’ wahda mill-partijiet tordna s-
sostituzzjoni ta’ xi att jew tippermetti tibdil fl-iskritturi, ghall-
izbalji hemm indikati, u inter alia “jew billi jissewwa kull
zball iehor jew billi jiddahhlu hwejjed ohra ta’ fatt jew ta’
dritt ukoll permezz ta’ nota separata, sakemm
sostituzzjoni jew tibdil bhal dan ma jbiddilx fis-sustanza |-
azzjoni jew l-e¢cezzjoni fuq il-mertu tal-kawza”.

“Illi fl-opinjoni ta’ din il-qorti I-korrezzjoni fit-termini mitluba
mill-atturi twassal ghal tibdil fis-sustanza tal-azzjoni u hija
evidenti li gieghda tintalab sabiex telimina I-ostakolu tal-
ewwel eccezzjoni tal-konvenuti. It-talba tar-rikorrenti ma
hiex sempli¢i bidla marginali jew bidla li taga’ fil-parametri
tal-artikolu 175(1) tal-Kap 12. Filwaqt li fil-hdax-il pre-
messa l-atturi jippremettu minghajr pregudizzju li |-
klawsola (¢) tac-¢edola ta’ self hija nulla, min-naha I-ohra
l-atturi mkien fir-rikors promotur ma jallegaw in-nullita tal-
klawsola (b) tac-Cedola ta’ self. Dan ifisser li kieku |-gorti
kellha takkolji t-talba tal-atturi kif proposta |-parametri tal-
azzjoni attrici se titwessa' konsiderevolment u dan
¢certament mhuwiex I-ispirtu tal-artikolu 175(1) tal-Kap. 12.
“Illi infatti langas huwa permissibbli ghall-qorti li tordna tal
korrezzjonijiet jew Zjieda fit-talbiet ghaliex proprio tali
talbiet “ibiddlu s-sustanza tal-azzjoni” u wkoll “I-e¢¢ezzjoni
fuq il-mertu tal-kawza™.”

9. L-atturi talbu fakolta li jappellaw minn dan id-dikriet,
u I-fakolta nghatatilhom b’dikriet tal-20 ta’ Gunju 2012 taht
l-art. 229(3) u (5) tal-Kodi¢i ta’ Organizzazzjoni u

Procedura Civili. L-atturi mbaghad appellaw b’rikors tas-
26 ta’ Gunju 2012. Huma jammettu illi d-deciZjoni tal-
ewwel gorti hija tajba fejn ¢ahdet it-talba dwar il-klawsola
(b)*, ghax fir-rikors mahluf ma hemm ebda premessa li dik
il-klawsola hija nulla u hija zbaljata I-e¢cezzjoni meta tghid
hekk. Ghalhekk ma hemm ebda htiega ta’ talba ghal
dikjarazzjoni ta’ nullita ta’ dik il-klawsola.

10. Dwar il-klawsola (¢)?, wara |i jiééitaw sentenzi li
jghidu illi ma hux mehtieg i tintalab espressament
dikjarazzjoni li tkun mehtiega biex tintlaga’ xi wahda mit-
talbiet, ghax it-talba ghal dik id-dikjarazzjoni tkun
“implic¢ita” fit-talba I-ohra, I-atturi jkomplu jghidu hekk:

“... it-talba ghan-nullita tal-kundizzjoni (¢) hija implicita fit-
talbiet fir-rikors promotur, billi t-talbiet huma marbuta mal-
premessi (tant li, meta gew ghat-talbiet, I-appellanti galu li
ged jaghmluhom “ghaldagstant”, fi kliem iehor a bazi
taghhom). Ghalhekk, hija s-sottomissjoni tal-appellanti li
t-talba li jinbidel il-paragrafu introduttiv tat-talbiet fir-rikors
promotur kif indikat fit-tielet paragrafu tar-rikors iddatat 5
ta’ Marzu 2012 (perd limitat issa ghall-klawsola (¢)) fl-
ismijiet premessi la tbiddel is-sustanza tal-azzjoni u
lanqas |-e¢¢ezzjoni fuq il-mertu tal-kawza. Huwa
sottomess li l-unika effett tal-bidla huwa li jiccara li t-talbiet
attrici ghandhom necessarjament isegwu dikjarazzjoni
rigwardanti n-nullita tal-klawsola (¢). It-talba tressget, u
ged tigi segwita b’dan I-appell, billi I-appellati ged iressqu,
u ged jinsistu fuq eccezzjoni li ma tirriflettix id-duttrina
hawn esposta. Li ma kienx ghal dan, ir-rikors promotur
seta’ baga’ kif ipprezentat.”

11.  ll-konvenuti wiegbu illi t-talba li ghamlu l-atturi ma
tistax tintlaga’ ghax [l-art. 175(1) tal-Kodi¢i ta’
Organizzazzjoni u Procedura Civili ma jhallix li jsir tibdil illi
jbiddel fis-sustanza |-azzjoni jew |-e¢¢ezzjoni fuq il-meritu
tal-kawza:

“... fit-talbiet tieghu, ir-rikors guramentat odjern bl-ebda
mod ma jattakka I-validita o meno ta¢-cedola ta’ self mertu
tal-kawza. Madanakollu, fil-korrezzjoni proposta, qed jigi
mitlub i ssir talba biex tigi dikjarata nulla parti minn din |-

! “is-somma mislufa tintradd fuq talba personali tad-depozitant biss”.

2 “fkaz li jigi nieges ma jkollu hadd id-dritt ghalih li jitolbu, u I-kapital kollu
jghaddi ghad-Dar tal-Anzjani.”

istess ¢edola ta’ self: talba li sejra ovvjament tbiddel
totalment is-sustanza tal-azzjoni proposta. L-inkluzjoni ta’
din it-talba addizzjonali tikkonsisti ftibdil, u zjieda, fin-
natura jew is-sostanza tal-azzjoni peress li fir-rigward ta
dawn it-talbiet, il-gorti jkollha tindaga dwar il-validita o
meno tal-klawsoli fl-iskrittura in dizamina u mhux
sempliciment tindaga dwar jekk I-atturi humiex intitolati
ghall-nlas mitlub. ...”

12.  Jghidu wkoll illi kazijiet fejn il-grati hallew li tizdied
talba ghal dikjarazzjoni li tkun “implic¢ita” f'talba ohra, dan
sar biss fejn kien hemm ukoll talba denerika “biex tigi
moghtija kull dikjarazzjoni mehtiega”, izda fir-rikors mahluf
tal-atturi ma hemmx talba bhal dik.

13.  Fil-fehma ta’ din il-Qorti sewwa qgalu l-atturi, ghar-
ragunijiet minnhom msemmija, illi “r-rikors promotur seta’
baga’ kif ipprezentat”. Jista’ jinqala’ I-punt jekk il-klawsola
(c) hix wahda kontrattwali jew hijiex wahda testamentarja.
Dan il-punt jibga’ fdan l-istadju impregudikat u mbholli
ghad-decizjoni tal-Qorti tal-ewwel grad.

14. Barra minn hekk, hlief b’interpretazzjoni ankrata fl-
epoka arkajka tad-dritt, fejn kollox kien jiddependi fuq |-
uzu ta’ formoli ritwali, 1-e¢cezzjoni tal-konvenuti ma tistax
titgies bhala e¢¢ezzjoni fuq il-meritu tal-kawza. Il-meritu
tal-kawza huwa jekk il-flus ghandhomx jintraddu lill-attrici
jew le: l|-ec¢ezzjoni ma tolgotx dan il-meritu izda biss il-
kwistjoni procedurali jekk dikjarazzjonijiet possibilment
mehtiega ghandhomx jintalbu esplicitament — bhallikieku
min jitlob li jinghata I-ilma biex jixrob jehtieglu jitlob ukoll illi
l-ilma jingieblu f'recipjent — jew jitqisux impliciti, bhal meta
min jitlob I-ilma biex jixrob gieghed ukoll bilfors jitlob illi |-
ilma jingieblu f'recipjent biex ikun jista’ jixorbu.

15.  Ghal dawn ir-ragunijiet il-Qorti, billi hija tal-fehma illi
z-zjieda fir-rikors mahluf ta’ talba ghal dikjarazzjoni ta’
nullita tal-klawsola (¢), ghalkemm ma hijiex mehtiega, hija
zjieda i tista’ ssir taht l-art. 175(1) tal-Kodi¢i ta’
Organizzazzjoni u Procedura Civili, tirriforma d-dikriet
appellat billi tikkonfermah fejn ¢ahad it-talba relattivament
ghall-klawsola (b), thassru fejn c¢ahad I-istess talba
relattivament ghall-klawsola (¢) u, minflok, tilga’ t-talba
biex jinbidel il-paragrafu li jintroduci t-talbiet fir-rikors
mahluf b’mod illi dak il-paragrafu jigi jagra hekk:

‘Ghaldagstant — u moghtija dawk id-dikjarazzjonijiet
mehtiega u opportuni, fosthom dikjarazzjoni ta’ nullita tal-
klawsola (¢) ta¢-cedola ta’ depozitu hawn fug imsemmija —
jghidu I-konvenuti ghala dina I-onorabbli gorti m’ghandhiex

16. lI-Qorti zzid tghid illi tgis dan I-episodju bhala ghal
kollox zejjed u fieragh, u qatt ma messu nqala’, ghax
serva biss biex il-pro¢eduri twalu ghalxejn b’sena u nhela
hin gudizzjarju li seta’ aktar utilment gie dedikat ghas-
soluzzjoni ta’ tilwimiet veri, flok ta’ kwistjonijiet mahluga
artificjalment.

17.  Billi t-talba maghmula mill-atturi ma Kkinitx
strettament mehtiega, huwa xieraq illi dawn ukoll ibatu
sehem mill-ispejjez. Ghal din ir-raguni l-ispejjez, kemm
tal-ewwel grad kif ukoll ta’ dan I-appell, jingasmu hekk:
sehem minn erbgha (%) jhallsuh I-atturi u tliet ishma minn
erbgha (%) jhallsuhom il-konvenuti.

< Sentenza Finali >

